
SXO‘JALIK УURITUVСHI 

SUBУЕKTLAR STRATЕGIУASI 
TAHLILINING O‘ZIGA XOS 

XUSUSIУATLARI

Tursunova Shaxnoza Farxod qizi
Toshkеnt amaliу fanlar univеrsitеti o‘qituvсhisi

Annotatsiya: Iqtisodiуotning joriу, uzoq muddatli va stratеgik moliуaviу rеjalashtirish zarurati muhim xususiуatlarga еga. 
Ushbu holatda har bir xo‘jalik уurituvсhi subyеkt o‘zining mustahkam pozitsiуasiga еga bo‘lishi va uni ushlab turishi hamda 
har bir xo‘jalik уuritvсhi subyеkt tomonidan stratеgik boshqaruvni tashkil qilish va уuritish dolzarb vazifalardan biridir.

Kalit so‘zlar: Stratеgiуa, prognoz, joriу stratеgiуa, uzoq muddatli stratеgiуa, moliуaviу rеjalashtirish, sarflar, сhiqimlar, 
tannarx, aktivlar, joriу aktivlar, budjеt daromadlari, stratеgik boshqarish.
Abstract: Thе abilitу of an есonomу to dеvеloр long-tеrm, short-tеrm and stratеgiс finanсial рlanning has a signifiсant 
imрaсt. In this сasе, it is imрortant for thе сomрanу to havе a strong рosition and work on it, and thе сomрanу is rеsрon-
siblе for organizing and sеlling thе сomрanу.

Key words: stratеgу, forесast, global stratеgу, long-tеrm stratеgу, finanсial рlanning, еxреnsеs, еxреnsеs, сost, assеts, 
working сaрital, budgеt rеvеnuеs, stratеgiс managеmеnt.
Аннотация: Значительные успехи имеет долгосрочное, краткосрочное и стратегическое финансовое планиро-
вание экономики. В этом случае экономической единице важно иметь сильную позицию и работать над ней, 
организовывать и поддерживать стратегическое партнерство.

Ключевые слова: Стратегия, прогноз, итоговая стратегия, долгосрочная стратегия, финансовое планирование, 
расходы, стоимость, активы, оборотные средства, доходы бюджета, стратегическое управление.

K I R I S H
Iqtisodiyot globallashuvi sharoitida har bir sohaning xususiyatidan kelib chiqib, tarmoqlarni rivojlantirishda 

uning strategiyasini belgilash muhim. Shu sababli xo‘jalik yurituvchi subyektlarda boshqaruv hisobini to‘g‘ri 
yuritish, maqsadi va vazifalaralarini belgilash asosiy ko‘rsatkichlardan biridir. Xo‘jalik yurituvchi subyektlarda 
ishlab chiqarish faoliyati xarajatlarini strategik boshqarish hisobini tashkil qilish va yuritish borasida ilmiy tad-
qiqot ishlari olib borilmoqda. Mazkur tadqiqotlarda xarajatlarni tan olish, sarf, chiqimlar talqin qilinishi, shun-
ingdek, ularning ishonchliligini oshirish, tasniflash, tannarx hisoblashning zamonaviy usullaridan foydalanish, 
xarajatlar moddalarini dasturlash hamda prognozlash va takomillashtirishga erishilmoqda.

Budjet prognozi mamlakat ijtimoiy-iqtisodiy rivojlanishining qisqa va o‘rta muddatga belgilangan ssenari-
ylari prognozining ajralmas muhim qismi hisoblanadi. Aniqlangan davlat budjeti xarajatlariga asoslanib daro-
madlar belgilanadi. Mamlakatning yaqin istiqboldagi asosiy rivojlanish yo‘nalishi sifatida mamlakat iqtisodiyoti 
raqobatdoshligini ta’minlash, qulay ishbilarmonlik muhitini yaratish vazifasi belgilangan.

Dunyo mamlakatlari taraqqiyotida davlat budjeti sohasida olib boriladigan siyosati iqtisodiyotni tartibga 
solishda muhim moliyaviy instrumentlardan biri hisoblanadi. Uning samarali faoliyat yuritishi iqtisodiy rivojlan-
ishga va aholi farovonligi oshishiga ijobiy ta’sir etadi. Shu sababli davlat budjeti daromadlarini istiqbolga progno-
zlashni davlat zimmasiga olgan vazifalarni amalga oshirish uchun zarur mablag‘lar bilan ta’minlash manbalarini 
aniqlash imkonini beradi. O‘zbekiston Respublikasida yuqori o‘sish sur’atlari bilan rivojlanish, barcha mavjud 
imkoniyatlarni safarbar etish, o‘zini oqlagan islohotlar strategiyasini izchil davom ettirish bo‘yicha belgilangan 
ustuvor vazifalarning bajarilishida budjetni prognozlashtirishning ahamiyati dolzarb masalalardan biridir. Xo‘jalik 
yurituvchi subyektlar faoliyatini samarali boshqarishning hayotiy sharti boshqaruvning mahsulot (ish, xizmat)lar 
ishlab chiqarishi muvaffaqiyatini tahlil qilish va uning rivojlanishini maqsadli harakatlar bilan ta’minlash qobili-
yatidir. Iqtisodiyotning har bir tarmog‘idagi xo‘jalik yurituvchi subyektlarning joriy aktivlarini samarali boshqarish 
omillari ularni shakllantirish va ishlab chiqarishda qo‘llash shartlarini har tomonlama baholashni, shuningdek, 
ishlab chiqarish siklining barcha bosqichlarini moddiy va moliyaviy resurslar bilan tizimli ravishda ta’minlash, 

kengaytirilgan takror ishlab chiqarish strategiyasini prognozlash va amalga oshirish bilan tavsiflangan propor-
sionallikni saqlab qolish hisoblanadi. Shu bilan birga mahsulot ishlab chiqarish korxonalari aktivlarini strategik 
boshqarish vazifasi operatsion sikli uzluksiz bajarilishi, doimiy o‘zgarib turadigan mamlakat iqtisodiyotida narx 
va sifat jihatidan raqobatbardosh mahsulotlar bilan istiqbolli va barqaror bozorlarda ushbu subyektning barqaror 
mavjudligini ta’minlashdan iborat.

M A V Z U G A  O I D  A D A B I Y O T L A R  S H A R H I
Iqtisodiy adabiyotlarda xo‘jalik yurituvchi subyektlar strategiyasini tanlash masalasi noaniq bo‘lib, uni ta’rif

lashda turlicha yondashuvlar bilan tavsiflanadi.
Xususan, A. Chandler fikricha, “Strategiya korxonaning uzoq muddatli maqsad va vazifalarini belgilash 

hamda harakatlar yo‘nalishini tasdiqlash va ushbu maqsadlarga erishish uchun zarur resurslarni taqsimlash”1 
– deb hisoblaydi [1].

L. Filobokovaning fikriga ko‘ra, “Strategik menejmentning konseptual sxemasi ushbu jarayon texnologi-
yasi sifatida boshqaruvning tizimni tashkil etuvchi elementlar, ya’ni innovatsion muhitni tahlil qilish, innovatsion 
strategiyani ishlab chiqish, strategiyani amalga oshirish mexanizmlari, baholash va uning bajarilishini nazorat 
qilishdir. Ushbu sxemada strategik boshqaruv faoliyatining uzluksizligi, takrorlanuvchanligi va samaradorligini 
ta’minlovchi elementlar strategik fikrlash, strategik axborot va strategik moslashuvchanlikdir” [2].

R. Grantning quyidagi fikrlarini tasdiqlashimiz maqsadga muvofiqdir, ya’ni: “Ma’lumot bazasi hajmi jihatidan 
qanchalik ulkan bo‘lishidan qat’iy nazar, bu ma’lumot emas. Bu ma’lumot rudasi, xolos. Biznes uchun zarur 
bo‘lgan ma’lumot faqatgina birlamchi ko‘rinishda mavjud, agarda umuman u mavjud bo‘lsa. Aksariyat bosh-
qaruv qarorlari, ayniqsa, strategik qarorlarni qabul qilish uchun rahbariyatga biznes faoliyatining chegarasi 
ortida bo‘lib o‘tayotgan jarayonlar haqidagi ma’lumotlar talab etiladi. Natijalar, imkoniyatlar, tahdidlar biznes yoki 
korxona doirasi tashqarisidagina mavjuddir” [3].

Kasatkina fikricha, “Pul oqimlarini istiqbolli rejalashtirish va modellashtirish sirg‘aluvchi rejalashtirish tamo
yillari asosida amalga oshiradi. Bunday rejalashtirish gorizonti har yili bittaga siljiganida, rejalashtirishning 
boshidan asta-sekin joriy-yilda amalga oshirishni boshlash to‘g‘risida qaror qabul qilinadigan loyihalar aniqla-
nadi. Bunday loyihalarning samaradorligini baholash tizimli ta’sirni hisobga oladi” [4].

I. Frumin va M. Stepanovaning fikricha, “Joriy aktivlarni boshqarish uchun odatiy ssenariyni bashorat qilish 
algoritmidan foydalanishni, vazifalarni shakllantirish, atrof-muhitni tahlil qilish, hodisa evolyutsiyasini retros-
pektiv tahlil qilish, taxminiy ssenariylarni yaratish, ularni takomillashtirish va mazmunli to‘ldirish, strategik tan-
lovlarni ishlab chiqish va individual integratsiyani nazarda tutadi hamda strategik tanlovlarni yagona strategi-
yaga aylantiradi. Optimal dasturlash ssenariy usuliga foydali qo‘shimcha bo‘lishi mumkin. Optimallashtirish 
muammosini aniqlash va hal qilish jarayonida qo‘pol ssenariylar aniqlanadi va tafsilotlar bilan to‘ldiriladi” [5].

Xususan, V. Mochulaev tomonidan “Xo‘jalik yurituvchi subyektning retrospektiv va prognoz davridagi zarur 
joriy aktivlarini hisoblash modeli va uning yakuniy qiymatini aniqlashda o‘z joriy aktivlarining ortiqchaligi (taqchil-
ligi)ni aniqlash modeli taklif etilgan. Ushbu usul pul oqimlarini prognoz qilish va korxonaning yakuniy qiymatini 
aniqlashning ishonchliligini oshiradi” [6] – deb fikr bildirgan.

T. Degtyareva tomonidan esa “xo‘jalik yurituvchi subyekt ishlab chiqarishining mintaqaviy aspektida rivojla-
nishini bashorat qilish uchun eksponensial tekislash asosida R.Braun ning adaptiv polinom modelidan foydala-
nish taklif etiladi” [7] – deya fikrlagan.

Pardaev va Z. Pardaevlarning fikriga ko‘ra, “Strategik balans ...strategik boshqaruv hisobining ma’lumot
lar bazasini ichki tashkiliy bilimlar bilan tezkor integratsiyalashuvini ta’minlagan holda, ma’lumotlar bazasining 
zarur yaxlitligini va uning strategik boshqaruv qarorlar qabul qilishdagi samarasini keskin oshiradi”  [8] – deb 
hisoblaydi.

U. Kostaevning fikricha, “Boshqaruvning strategik va operativ darajalari orasidagi doimiy moslik ushlab 
turiladi va joriy operativ va strategik prognozlar va rejalarning muhim moslashuvi ta’minlanadi. Tadqiqot nati-
jalari bo‘yicha strategik boshqaruvni amalga oshirishda strategik prognoz balansi tahlili shakllanish jarayonlari 
bilan uzviy bog‘liq bo‘lgan uch funksional maydon ajratib ko‘rsatildi” [9].

Sh. Tojiboevaning fikricha, “Strategik tahlil marketing tizimida korxonani uzoq muddatga mo‘ljallangan 
bozorni prognozlashdagi pozitsiyasidir. Istiqbolli moliyaviy tahlil – amaldagi holatni o‘rganish asosida moli-
yaviy holat va uning alohida birliklari bo‘yicha kelajakdagi o‘zgarishlarning kutilishlarni baholab beruvchi tahlil 
turidir” [10].

Ushbu fikrlar mamlakat iqtisodiyotining barcha xo‘jalik yurituvchi subyektlarida strategik boshqaruvni 
tashkil qilish, shuningdek, tahlil tizimini tashkil qilishda muhim deb hisoblaymiz.

1	 Chandler A.D. Strategy and Structure: A Chapter in the History of Industrial Enterprises / A.D. Chandler. Cambridge, Mass, MIT Press, 
1962. –210 p.

Tadqiqot davomida, tizimli tahlil, statistik guruhlar va taqqoslama tahlil, kompleks tahlil, ekspert baholash 
va boshqa usullardan foydalanilgan.

T A H L I L  V A  N A T I J A L A R
Xo‘jalik yurituvchi subyektlarning strategik boshqaruv hisobida, shuningdek, budjetlashtirishdan foydala-

nishda muhim xususiyatlari mavjud bo‘lib: budjetlashtirish – boshqaruvni tashkil qilishga tizimli yondashuvni 
shakllantiradi; budjetlashtirish – boshqaruvning to‘rtta fazasini, ya’ni rejalashtirish, nazorat qilish, tashkil qilish 
va rag‘batlantirish (motivatsiya)larning barchasini o‘ziga qamrab oladi; uchinchidan, budjetlashtirish xo‘jalik 
yurituvchi subyekt faoliyatini boshqarishdagi boshqaruvning muhim funksiyalari bo‘lgan – vazifalarni aniqlasht-
irish, resurslarni rejalashtirish, faoliyatni baholash, ishchi-xodimlar faoliyatini baholash orqali rag‘batlantirish, 
belgilangan ko‘rsatkichlar bajarilishini nazorat qilishni amalga oshiradi. Xo‘jalik yurituvchi subyektlar aktivlarini 
boshqarish strategiyasini ishlab chiqish maqsadga muvofiq. Shu bilan birga aktivlar boshqarishni strategik 
rejalashtirish operatsion siklning ishlashi jarayonida boshqaruv siyosatini ishlab chiqishda tayyor mahsulot 
ishlab chiqarish jarayonini moddiy resurslar bilan ta’minlash va uni qurilish materiallari ishlab chiqarish korxo-
nasining keyingi davrlarini ilgari surish uchun zarur bo‘lgan qo‘shilgan qiymatni olish bilan amalga oshirishga 
qaratilgan bo‘lib, ulardan samarali foydalanishni oldindan belgilaydi.

Xo‘jalik yurituvchi subyektning aktivlarini boshqarish jarayonida yuzaga keladigan strategik maqsadlarni hal 
qilish nafaqat uzoq muddatli maqsad va vazifalarni belgilashda, balki ularni amalga oshirish uchun shart-sha-
roitlarni ta’minlash, o‘zgaruvchan sharoitlarda maqsadli ko‘rsatkichlarni tuzatish usullari bilan ham belgilanadi. 
Operatsion davrda qabul qilingan strategiyani ishlab chiqish bo‘yicha chora-tadbirlarni ishlab chiqish uchun 
zarur natijalar monitoring qilinadi. Aktivlarni boshqarish strategiyasini amalga oshirish qurilish materiallari ishlab 
chiqarish korxonasi faoliyatini barqarorlashtirish va biznes tuzilmalari rentabelligini oshirishning eng to‘g‘ri usuli 
bo‘lgan boshqaruv vositalari va usullarini takomillashtirishni talab etadi. Chunki joriy aktivlar ishlab chiqarish-
ning barcha bosqichlaridan o‘tadi hamda sotish sikli va aylanish davrining davomiyligi bo‘yicha farqlanadi.

Ilmiy tadqiqotlar natijalariga ko‘ra, xo‘jalik yurituvchi subyektlarda aktivlarning yetishmasligi ishlab chiqarish 
va tijorat siklining buzilishiga, likvidlikning yo‘qolishiga va past foyda olishga hamda ortiqcha asossiz ravishda 
yuqori miqdorda moliyalashtirishga olib keladi. Shuning uchun ham joriy aktivlarni ularning turlari bo‘yicha 
uzoq muddatli prognozlash zarurati tug‘iladi. Prognozlashtirish iqtisodiyotning rivojlanish yo‘nalishlarini, uning 
alohida elementlarini kelajakdagi ilmiy bashorat qilish yoki maqsadlarga erishishning optimal usullarini izlash 
tushuniladi. Ilmiy izlanishlarimizga ko‘ra, amalda prognozlashtirish aniq bir tamoyilga tayangan holda amalga 
oshirilmaydi. Shu sababli mamlakatning yaqin istiqboldagi rivojlanishini asosiy yo‘nalishi sifatida iqtisodiyotning 
raqobatbardoshligini ta’minlash, qulay ishbilarmonlik muhitini yaratish vazifasi belgilangan.

Aktivlarni boshqarish bo‘yicha tanlangan siyosatga qarab moliya-xo‘jalik faoliyatini prognozlash tizimlari 
rejalar, smetalar va budjetlar shakllarining tarkibi, ularni ishlab chiqish va tasdiqlash qoidalari, analitik rejalash
tirish yo‘nalishlari jihatidan juda xilma-xildir.

Iqtisodiy adabiyotlarda joriy aktivlarni boshqarishni pronozlashtirishning turli modellari mavjud bo‘lib, ular 
joriy aktivlar qiymatini istiqbolli baholash usullariga, tarkibi va tuzilishi, joriy aktivlar elementlaridan foydala-
nish samaradorligi, operatsion siklning biznes jarayonlari uchun joriy aktivlarning mavjudligiga tashqi va ichki 
omillarning ta’siriga asoslanadi. Aktivlardan foydalanish samaradorligini prognoz qilish mahsulot ishlab chiqarish 
korxonasi joriy aktivlari aylanmasi, likvidliligi, to‘lov qobiliyati, rentabelligini baholashga asoslanadi. Mahsulot 
ishlab chiqarish korxonalarida joriy aktivlar tarkibini prognozlash natijalariga ko‘ra, prognoz joriy aktivlarning 
eng muhim elementlari bo‘yicha tuzilgan bo‘lib, ular quyidagilardan iborat: debitorlik qarzlari, moliyaviy investit-
siyalar, pul mablag‘lari, pul mablag‘lari ekvivalentlari va aksiyalar.

X U L O S A
Xo‘jalik yurituvchi subyektlarda strategik rejalashtirish nafaqat o‘z shaxsiyatini, balki ishonchni ham berib, 

o‘z harakatlarining samaradorligi va kelajakdagi yutuqlarga ishonch hosil qilish imkonini beradi. Shuningdek, 
xo‘jalik yurituvchi subyektning rivojlanishini boshqarish strategiyasi uning rivojlanishini belgilovchi yo‘nalish-
dagi strategik iqtisodiy zonalardagi faoliyatga asoslanishi maqsadga muvofiq. Shu bilan birga strategiyada 
alohida qarorlarning oldindan aytib bo‘lmaydigan summalar yig‘indisi bo‘lmasligi lozim. Shu sababli har bir 
qaror o‘ylangan va aniq strategiyaning bir qismi bo‘lishi shart. Aks holda faqat bitta yo‘nalishda ishlash butun 
xo‘jalik yurituvchi subyektning moliyaviy holatiga salbiy ta’sir ko‘rsatishi mumkin. Demak, xo‘jalik yurituvchi sub-
yektlarni boshqarish sohasida muvaffaqiyatli ishlashi uchun bir nechta qarama-qarshi imkoniyatlarni tanlashda 
murakkab va o‘zaro kelishuv qarorlarini qabul qilishga tayyor bo‘lishi zarur.

